
GOUVÈNÈ CUOMO ANONSE ENSTITISYON DEVLOPMAN EKONOMIK WESTERN NEW YORK PRAL 

TRAVAY ANSANM NAN YON MENM BILDING NAN 

ESD, IDA Konte Erie ak Buffalo Urban Development Corporation ap nan menm bilding nan anba lavil 

Buffalo, pou ofri “yon sèl gichè” pou biznis yo 

 

Jodi a, Gouvènè Andrew M. Cuomo, Egzekitif Konte Erie, Mark Poloncarz ak Majistra Vil Buffalo, Byron 

Brown, te anonse Erie County Industrial Development Agency (ECIDA) ak Buffalo Urban Development 

Corporation (BUDC) pral santralize biwo yo nan espas lib ki nan 95 Perry Street nan Buffalo, kote biwo 

rejyonal Western New York Empire State Development ye kounye a. Akò sa a, yo jwenn apre plizyè mwa 

negosyasyon, ap pèmèt eta a, konte a, ak vil la gen tout enstitisyon devlopman ekonomik yo ki nan 

menm biwo a nan yon sèl bilding, pou reyalize ekonomi lajan pandan lontan pou kontribiyab New York 

yo ak objektif “yon sèl gichè” kominote a te sipòte pandan plizyè ane. 

 

Konsèy direktè ECIDA yo te vote pou apwouve tranzaksyon sa a jodi a. Konsèy direktè ESD ak BUDC ap 

bezwen apwouve tranzaksyon an tou anvan vrè siyati kontra afèmaj la. Yo prevwa ECIDA ak BUDC pral 

enstale nan 95 Perry Street nan sezon lete 2013.  

 

Gouvènè Cuomo di konsa, “Dapre akò sa a, n ap kreye yon apwòch yon sèl gichè pou devlopman ak 

ogmantasyon resous yo pou biznis Western New York ak antreprenè yo lè nou santralize enstitisyon 

devlopman ekonomik yo pou travay nan menm biwo a. Non sèlman apwòch sa a pral nan avantaj 

kominote biznis yo ak devlope ekonomi lokal la, men tou li pral ede kolaborasyon dinamik ak 

kowòdinasyon pami pwofesyonèl devlopman ekonomik ki toupatou nan rejyon Buffalo Niagara.” 

 

Egzekitif Konte Erie, Mark Poloncarz, di konsa, “Mwen vle di konsèy administrasyon ECIDA mèsi poutèt 

yo vote pou sipòte apwòch devlopman ekonomik nou, epi pou reyalize enpòtans pou fè tout ajans yo 

fonksyone nan yon sèl bilding. Aksyon sa a ap kreye yon mas ajans devlopman ekonomik enpòtan epi l 

ap bay biznis yo aksè nan plizyè kalite sèvis, pou ede yo jwenn sa ki disponib  lan vit san yo pa pèdi tan 

ak efò pou ale ant yon biwo ak yon lòt biwo. ‘Gichè inik’ sa a pral yon kokennchenn resous pou mennen 

biznis yo nan Konte Erie, l ap fè li pi fasil pou montre rejyon nou an ba biznis ki enterese chèche vini isit 

la, epitou l ap sèvi kòm yon sèl kote pou asistans biznis yo pou konpayi ki deja nan Konte Erie.” 

Majistra Vil Buffalo, Byron Brown, di konsa, “Avèk anpil pwojè devlopman ekonomik k ap vanse nan 

Buffalo, epi menm pi plis ki nan etap egzekisyon—ki melanje avèk gwo enterè nan Buffalo kòm yon gwo 

kote pou envesti ak fè biznis—sa a se yon gwo opòtinite pou sipòte opòtinite devlopman ekonomik nan 

vil nou an. Mwen ta renmen di Gouvènè Andrew Cuomo mèsi poutèt li ajoute yon lòt eleman enpòtan 

nan estrateji devlopman ekonomik vil nou an k ap ede kontinye devlope ekonomi nou an, kreye anpil 

djòb ak ede moun yo retounen nan travay.” 

 

ECIDA ak BUDC ap fonksyone kounye a nan 143 Genesee Street nan Buffalo. ECIDA ak BUDC pral sou-

anfème espas ki nan katriyèm etaj la, ki se pou Savarino Companies, epi y ap itilize espas sal konsèy la ki 

gen ESD nan senkyèm etaj la.  

 

Prezidan Rejyonal ESD, Sam Hoyt, di konsa, “Gouvènè Cuomo te pran yon gwo angajman pou lanse 

ekonomi Western New York epi n ap kòmanse wè vrè lansman an pou reyalize objektif sa a. Pandan n ap 

kontinye rankontre avèk biznis ki enterese vin nan Western New York, li enpòtan pou nou kowòdone efò 

rekritman yo epi san pwoblèm. Nouvo apwòch kolaborasyon sa a ap fè sa sèlman.” 

 

Empire State Development se ajans prensipal devlopman ekonomik ak administratè pòtay resous biznis 

eta a New York First (www.NYfirst.NY.gov). Misyon Empire State Development se pou ankouraje 

envestisman ak kwasans biznis k ap pèmèt gen kreyasyon djòb ak kominote ki avanse nan Eta New York. 

ESD ap sipèvize maketing “I LOVE NY” tou, mak ikonik touris Eta a. Pou jwenn plis enfòmasyon sou 

Empire State Development, konekte sou entènèt nan sitwèb www.esd.ny.gov.  

